RELATO DI PRENSA 
Despues di eleccion di parlamento diabierna ultimo 
CONVERSACIONNAN DI CONSULTA DI GOBERNADOR REFUNJOL A CUMINSA
ORANJESTAD – Como parti di e proceso di formacion di un gobierno nobo, despues di eleccion di parlamento di diabierna ultimo, Gobernador di Aruba dialuna awor lo cuminsa cu su conversacionnan di consulta. Durante e conversacionnan aki Gobernador lo ricibi informacion tocante resultado di e eleccion y tambe conseho tocante formacion di un gabinete nobo. Anticipando e conversacionnan, Gobernador diasabra ultimo a ricibi bishita di presidente di Conseho Electoral, sr. Hubert Maduro y di minister presidente sr. Nelson Oduber. 
Durante e conversacion, sr. Maduro a informa Gobernador di desaroyo di e eleccion y tambe sr. Maduro a pone Gobernador na altura di e prome resultado di eleccion. 

Despues di esaki, Gobernador a ricibi minister presidente sr. Nelson Oduber. Na e ocasion aki sr. Oduber a ofrece na Gobernador e retiro di su gabinete completo, pa di e manera aki duna espacio pa forma un gabinete nobo. Gobernador lo tuma e peticion di retiro den consideracion. Na mes momento Gobernador a puntra e minister presidente y e ministernan di su gabinete, pa keda encarga nan mes cu locual mester considera necesario pa bienestar di Aruba, te na momento cu Gobernador tuma su decision pa cu e peticion di retiro. 
Dialuna 28 di September Gobernador lo tene diferente consulta, entre otro cu presidente y secretario di Raad van Advies y cu presidente di Staten. Tambe Gobernador lo hiba conversacion di consulta cu lidernan di e dos fraccionnan mas grandi cu lo haya representacion den e parlamento nobo, Partido di Pueblo (AVP) y Movimiento Electoral di Pueblo (MEP). 
Oranjestad, 27 di september 2009.
